
నవరసరసికత భువిని బేర్కొన్న 

శివకవి ప్రవరుల చిత్తంబు లలర 

నిప్పాట నితరులఁ జెప్పెడి దేమి 

తప్పులు దారులుఁ దడఁబడఁబలికి

వెలసిన చదువులు వీటిఁబో రిత్త 

పొలిసిపోయిరి దమపురులు దూలఁగను 

మృడుమహత్త్వము గానమిని బొంకులనఁగఁ 

బడుఁ 'గవయః కిం న పశ్యన్తి' యనుట 

యనుచుఁ గుకవులఁగీటునఁబుచ్చి పేర్చి,




-బసవపురాణము.







సోమనాథుఁడు బసవపండితారాధ్యచరిత్రములందును, అనుభవసారమందును, శివకవులను స్తుతించెనే కాని, యాంధ్రకవితాగురుఁ డనఁబడిన నన్నయ మొదలగు నితరకవులను వేరిని స్తుతింపలేదు.


శివకవుల గ్రంథములు
 
మల్లికార్జున పండితారాధ్యుని శివతత్త్వసారమును, నన్నిచోడని కుమారసంభవమును, మన సోమనాథుని కృతులును, నిప్పుడు మన కుపలబ్దము లయిన శివకవుల గ్రంథములలోఁ బ్రాచీనములు. మల్లికార్జున పండితుని కృతులు మఱికొన్ని దొరకవలసియున్నవి. మల్లికార్జునపండితుని కంటెఁ బూర్వుఁడు శ్రీపతిపండితుఁడు గూడఁ గవియట! ఆయన బెజవాడలో నుండినవాఁడు. ఆయన తెలుఁగుకృతు లేమేని రచియించెనేమో యెఱుఁగరాదు. పండితారాధ్యచరిత్రలో నీ క్రిందిగ్రంథములు పేర్కొనఁబడినవి.




అంచితబాణగద్యాక్షరగద్య 

పంచగద్యాదులు వటుగణాడంబ 

రంబు వర్ణాడంబరంబు వ్యాసాష్ట 

కంబును శ్రీనీలకంఠస్తవంబు

		 ఈ పేజీలో చివరి మార్పు 11 అక్టోబరు 2020న 00:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

